२०70 साल वैशाख 12 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. भूमिसुधार तथा व्यवस्था मन्त्रालय- द द्बारिकाज हिमालयन सांग्रिला भिलेज रिसोर्ट प्रा.लि. धुलिखेललाई हदबन्दी भन्दा बढी जग्गा खरिद गर्न स्वीकृति दिने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
2. महिला, बालबालिका तथा समाजकल्याण मन्त्रालय- श्री अरविन्द योग मन्दिर, काठमाडौं नामक संस्थालाई उपहार स्वरुप प्राप्त हुने एक सवारी साधनमा लाग्ने कर महशुल वापतको रकम कर महशुल तिरेको प्रमाण पेश गरेपछि भुक्तानी गर्न लाग्ने रकम रु. १० (दश) लाखमा नवढ्ने गरी सोधभर्ना अर्थ मन्त्रालयले उपलव्ध गराउने र उक्त सवारीसाधन संस्थाको नाममा खरीद गरी हकहस्तान्तर गर्न नपाउने व्यवस्था गर्ने । 
3. शिक्षा मन्त्रालय- नेपालमा विशेष शिक्षाको विकासका लागि आपसी सहकार्य गर्न नेपाल सरकार शिक्षा मन्त्रालय र काङ्गनाम विश्वविद्यालय दक्षिण कोरियाबीच समझदारी पत्रमा शिक्षा सचिवको सट्टा सम्बन्धित विभागीय प्रमुखले हस्ताक्षर गर्न अख्तियारी दिने र दुई सदस्यीय टोलीले भाग लिने ।  
4. शिक्षा मन्त्रालय- प्राविधिक शिक्षा तथा व्यावसायिक तालिम परिषद्को सदस्य-सचिव डा. रामहरि लामिछानेलाई तोक्ने ।  
5. संस्कृति, पर्यटन तथा नागरिक  उड्डयन मन्त्रालय- Joint Indo-Nepal Army Everest Expedition 2013 नामक आरोहण दलमा सहभागी भई नेपाली सेनाका १३ जना र भारतीय सेनाका १२ जना गरी २५ जना यही २०१३ को April र May महिनामा सगरमाथा आरोहण गर्दा लाग्ने सलामी दस्तुर २५०,००० (दुई लाख पचास हजार) अमेरिकी डलर पर्यटन ऐन, २०३५ र पर्वतारोहरण सम्बन्धी नियमावली, २०५९ पालना गराउने गरी छुट दिने ।
 
6. सामान्य प्रशासन मन्त्रालय- श्रम तथा रोजगार मन्त्रालयमा कार्यरत सहसचिव श्री बुध्दि बहादुर खड्काको श्रीमती दुर्गा कुमारी खड्कासमेतलाई थप आर्थिक सहायता उपलब्ध गराउने ।  
7. सामान्य प्रशासन मन्त्रालय- राजपत्रांकित प्रथम श्रेणी सहसचिव श्री प्रेमनारायण शर्माको राजीनामा स्वीकृति गर्ने ।  
8. सिंचाइ मन्त्रालय- सिंचाइ नीति, २०७० स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम   गर्ने ।  
9. राष्ट्रिय योजना आयोगका उपाध्यक्ष दीपेन्द्रबहादुर क्षेत्री र सदस्यत्रय श्री जनकराज शाह, डा. शिवकुमार राई र डा. अब्दुर रहिम मिकरानीले आ-आफ्नो पदबाट दिनुभएको राजिनामा सधन्यवाद स्वीकृत गर्ने । 
10. निजामती किताबखानाको मिति २०६9।06।08 को पत्रबाट जानकारी गराइएअनुसार सहकारी तथा गरिबी निवारण मन्त्रालयका राजपत्राङ्कित विशिष्ट श्रेणीका सचिव रणबहादुर श्रेष्ठ उमेरको हदको कारणबाट मिति २०70।0१।14 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
11. मं.प.बै.सं. १।०७० मिति २०७०।१।५ को मन्त्रिपरिषद्को बैठकबाट गान्धी शान्ति पुरस्कारका लागि सिफारिस गर्न गठित ३ सदस्यीय समितिको सिफारिसबमोजिम उक्त पुरस्कारका लागि लुम्बिनी विकास कोषलाई मनोनयन गर्ने ।
12. राष्ट्रिय सूचना आयोगको निर्णय कार्यान्वयन सम्बन्धमा देहायबमोजिम गर्ने –
(1) आदेश कार्यान्वयन सम्बन्धमा राष्ट्रिय सूचना आयोगको च.नं. ३५४ मिति २०६९/12/14 को पत्रसाथ संलग्न आदेशको विषयमा महान्यायाधिवक्ताको राय लिने भनी मन्त्रिपरिषद्को मिति २०६९।१२।१६ को बैठकबाट भएको निर्णयबमोजिम महान्यायाधिवक्ताको राय माग गरिएकोमा महान्यायाधिवक्ताको कार्यालयवाट सर्वोच्च अदालतबाट जाँचबुझ आयोग ऐन, २०२६ को दफा ८ (क) सम्बन्धमा नेपाल सरकारले गोप्य राख्ने गरी गरेको निर्णय कानुनसम्मत भएको सिद्धान्त प्रतिपादन भएको, सम्मानित सर्वोच्च अदालतबाट निवेदक गोविन्दराज जोशी विरूद्ध अख्तियार दुरूपयोग अनुसन्धान आयोग समेत भएको सम्बत् मिति २०६० सालको रिट नं. ८५, बन्दीप्रत्यक्षीकरणको रिट निवेदनमा मिति २०६०।७।२५।३ मा भएको आदेशमा सम्पत्ति न्यायिक जाँचबुझ आयोगको प्रतिवेदन बारे उठाइएका सन्दर्भहरूको विषयलाई निर्णयात्मक प्रश्न नबनाइएको भन्ने अन्तरिम आदेश भएको, नेपालको अन्तरिम संविधान, २०६३ को धारा ११६(२) बमोजिम मुद्दा  मामिलाका  रोहमा 
सर्वोच्च अदालतले गरेको कानुन व्याख्या नेपाल सरकारले मान्नुपर्ने व्यवस्था भएको, नेपालको अन्तरिम संविधान, २०६३ को धारा २७ को प्रतिबन्धात्मक व्याक्यांशमा "तर कानुनद्वारा गोप्य राख्नुपर्ने सूचनाको जानकारी दिन कसैलाई कर लगाएको मानिने छैन" भन्ने तथा धारा २८ बमोजिम गोपनीयता कानुनद्वारा तोकिएको अवस्थामा बाहेक व्यक्तिको सम्पत्ति र लिखित अनतिक्रम्य हुने व्यवस्था र सूचनाको हक सम्बन्धी ऐन, २०६४ को दफा ३ को उपदफा (३) ले निर्दिष्ट गरेको विषयमा सम्बन्धी सूचना प्रवाह गरिने छैन भन्ने प्रावधान समेतका आधारमा उक्त सम्पत्ति न्यायिक जाँचबुझ आयोगको प्रतिवेदन सार्वजनिक गर्न उपर्युक्त हुने देखिएन भन्ने राय प्राप्त भएको हुँदा यस सम्बन्धमा महान्यायाधिवक्ताको राय बमोजिम सम्पत्ति न्यायिक जाँचबुझ आयोगको प्रतिवेदन सार्वजनिक नगर्ने र सूचनाको हक सम्बन्धी ऐन, २०६४ को दफा 27 बमोजिम सूचनाको वर्गीकरण गर्न नेपाल सरकारका मुख्यसचिवलाई निर्देशन दिने । 
(ख)
राष्ट्रिय सूचना आयोगलाई अध्ययन गर्न दिने सम्बन्धमा महान्यायाधिवक्ताको राय बमोजिम नीतिगत र कार्यविधिगत व्यवस्था गरी प्रधानमन्त्री तथा मन्त्रिपरिषद्को कार्यालयले मन्त्रिपरिषद्‍मा पेश गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
